
TNTAM 22995 அறம் செய்ய ஆயத்தம் ஆவ�ோம் நவம்பர் I தனிச்சுற்றுக்கு மட்டும்

உள்ளாட்சித் தேர்தலுக்கான அறிவிப்புகள் வெளியான 
அடுத்தநாளே அதிமுக வேட்பாளர் பட்டியல் வெளியிட்டது. 

அதே வேகத்தில் கட்சிகள் சார்பில் வேட்பாளர்கள் அறிவிக்கப்பட்ட 
தேர்தல் கலைகட்டியது. வேட்புமனு தாக்கல் செய்துவிட்டு, அடுத்து 
சில தினங்களில் வாக்குப்பதிவு நடக்க இருந்த நிலையில், 
உள்ளாட்சி தேர்தல் அறிவிப்பாணைக்கு சென்னை உயர்நீதிமன்றம் 
தடை விதித்து தீர்ப்பு வழங்கியது சென்னை உயர்நீதிமன்றம். 

இந்தத் தேர்தலில் முறையாக இடஒதுக்கீடு செய்யப்படவில்லை 
என திமுக சார்பில் த�ொடரப்பட்ட வழக்கில் இப்படி ஒரு உத்தரவை 
நீதிமன்றம் பிறப்பித்தது. இதே குற்றச்சாட்டை திருச்சியில் திமுக 
மட்டும் இல்லாமல் அதிமுக உள்ளிட்ட அனைத்துக்கட்சியினரும் 
ச�ொல்கிறார்கள். உள்ளாட்சி தேர்தல் த�ொடர்பான வழக்கில், 

சென்னை மாநகராட்சியில் பழங்குடியினருக்கு ஒரு இடம் 
கூட ஒதுக்கப்படவில்லை. திருச்சி மேயர் பதவி த�ொடர்ந்து 
பெண்களுக்கு ஒதுக்கப்படுகின்றது உள்ளிட்ட 20 காரணங்கள் 
முன் வைக்கப்பட்டுள்ளது. இதனை உணர்ந்த நீதிமன்றம் தமிழகம் 
முழுவதும் தடை உத்தரவு பிறப்பித்துள்ளது. 

திருச்சி மாநகராட்சி நான்கு க�ோட்டங்கள், 65 வார்டுகளை 
உள்ளடக்கி செயல்படுகிறது. கடந்த 1996 உள்ளாட்சி தேர்தல் 
முதல் மேயர் பதவி ப�ொதுப் பிரிவு பெண்களுக்கு உரியதாக 
மாற்றப்பட்டது. அதன்பிறகு த�ொடர்ச்சியாக நடந்த நான்கு 
உள்ளாட்சி தேர்தலில் தேர்தலில் அதே பிரிவு இருந்துவருகிறது. 

இந்த முறையும் நிலையில் மீண்டும் தற்போதைய உள்ளாட்சி 
தேர்தலிலும் பெண் ப�ொது பிரிவாக அறிவிக்கப்பட்டு, பிறகு 
தேர்தல் தடை செய்யப்பட்டுள்ளதால், ஏற்கனவே இந்த முறை 
மேயர் பதவிக்கு ப�ொதுப்பிரிவு பெண் என்பது ஆணாக 
மாற்றப்படலாம் என மேயர் பதவிக்கு காய் நகர்த்தியவர்களுக்கு 
மீண்டும் அந்தக் கனவு துளிர் விட ஆரமித்துள்ளது. 

 கடந்த தேர்தலில் தேர்வான 43 அதிமுக கவுன்சிலர்களில் 
22 பேருக்கு மட்டுமே இந்த முறை சீட் வழங்கப்பட்டுள்ளது. 
அதில் ஶ்ரீரங்கம் 1வது வார்டில் ப�ோட்டியிட்ட கவுன்சிலர் 
டாக்டர் தமிழரசி, முன்னாள் மேயர் ஜெயா, தமாகாவில் இருந்து 
விலகி அதிமுகவில் சேர்ந்த சில நாட்களிலேயே 44-வது வார்டு 

வேட்பாளராக அறிவிக்கப்பட்டுள்ள முன்னாள் மேயர் சாருபாலா 
த�ொண்டைமான் உள்ளிட்டோர் மேயர் கனவில் இருந்தார்கள்.

 திமுக சார்பில் விஜயா ஜெயராஜ், விஜயலெட்சுமி கண்ணன், 
கவிதா செல்வம்,  ஆகிய�ோர் ப�ோட்டியில் உள்ளனர். மேயர் 
பதவி பதவியைப் பிடிக்க வேண்டுமானால் முதலில் வார்டு 
தேர்தலில் வெற்றிபெற வேண்டும் என்கிற முனைப்பில் 
களமிறங்கியுள்ளார்கள். 

ஏற்கனவே மாநகராட்சி வார்டு 44ல் ஒரு முறையும், திமுக-
தமாகா கூட்டணியின் ப�ோதும் சாருபாலா திருச்சி மேயராக 
பதவி வகித்தார். இவர் கூடுதல் நம்பிக்கைய�ோடு இருக்கிறார். 

ஆனால் தேர்தல் தள்ளிப்போனதால் மாற்றம் வரும் என 
நினைக்கும் திருச்சி அரசியல்வாதிகள் மீண்டும் களமிறங்கி 
உள்ளார்கள். 

திருச்சி மேயர் பதவி ஆண்களுக்கு ஒதுக்கப்பட்டால், அந்த 
இடத்தை பிடிக்க முன்னாள் மாவட்ட செயலாளர் மன�ோகரன் 
காய் நகர்த்தி வந்தார். இப்போது அவர் அமைதியாக உள்ளார். 
இந்நிலையில் துணை மேயர் சீனிவாசன், மாவட்ட இளைஞரணி 

செயலாளர் கார்த்திகேயன், பாசறை செயலாயளர் ஏர்ப்போர்ட் 
விஜி,  க�ோட்டத்தலைவர்கள்  ஞானசேகரன், மன�ோகர், 
கிருஷ்ணமூர்த்தி, உள்ளிட்டோர் அதிமுகவிலும், அதேப�ோல் திமுக 
தரப்பில் முன்னாள் துணை மேயர் அன்பழகன், உள்ளிட்டோரும் 
எதிர்பார்ப்பில் உள்ளார்கள். 

ஏற்கனவே உள்ள அரசாணை ரத்து செய்யப்பட்டதால் புதிய 
அரசாணையில் திருச்சி மாநகராட்சி மேயர் பதவியில் மாற்றம் 
வரும் என நம்பிக்கையில் இருக்கிறார்கள். 

இதே ப�ோல  வேட்பாளர்களாக அறிவிக்கப்பட்டவர்களில் பலர் 
மேயர் கனவில் இருந்தவர்கள் உள்ளிட்டவர்கள் தடாலடியாக 
விறுவிறுவென்று சில பல லகரங்களை சில நாட்களிலே சர்ர்ர்ர்ர் 
என செலவு செய்துவிட்டனர். அவர்கள்  எல்லோரும் உள்ளாட்சி 
தேர்தலில் மீண்டும் மாற்றம் ஏற்பட்டால் நம்முடைய வார்டு 
மாற்றம் வருமே இதனால் இதுவரை  செலவு செய்தது எல்லாம் 
அவ்வளவு தானா ?  என்கிற கலகத்தில் மீண்டும் முதல்ல 
இருந்த என்கிற கலகத்தில் இருக்கிறார்கள். 

மாற்றம் வருமா  வராதா என்பது சில வாரங்களில் தெரியும்

திருச்சியின்  ஆளுமைகளை நாம் ஒவ்வொரு இதழிலும் 
அறிமுகப்படுத்தவுள்ளோம். இந்த வாரத்துக்கான 
ஆளுமையான இவரை உங்களுக்கு தெரிகிறதா? இல்லை, 
தெரிந்து க�ொள்ள வேண்டும் எனில் 5 -ம் பக்கம் வாருங்கள்... பக்கம் 5-ல்

திருச்சி மாநகராட்சிக்கு மாற்றம் வருமா...? 
கலக்கத்தில் வேட்பாளர்கள்  

தூய்மையான நகரங்கள் பட்டியலில்
திருச்சி மாநகரம் 2-வது இடம்...

கழிவுகளை மறுசுழற்சி செய்வதன் அடிப்படையில், 
தூய்மையான நகரங்கள் பட்டியலில், திருச்சி 
மாநகரம், இந்தியாவிலேயே இரண்டாவது 

இடத்தை பிடித்துள்ளது.
மத்திய அரசின், 'சுவச் பாரத்' திட்டத்தின்படி, நாட்டில் 

உள்ள, 29 மாநிலங்கள், ஏழு யூனியன் பிரதேசங்களில் 
உள்ள, 476 முதல் தரமான நகரங்களில், 

சுகாதார பணிகள் பற்றி ஆய்வு 
மேற்கொள்ளப்பட்டது. நகர மக்களுக்கு 
வினிய�ோகிக்கப்படும் குடிநீரின் தரம், 
அசுத்தமான தண்ணீரால் ந�ோய் 

பாதித்து இறப்போரின் எண்ணிக்கை, 
கழிவுநீர் மற்றும் திடக்கழிவு மேலாண்மை 

ஆகியவற்றின் அடிப்படையில் ஆய்வு நடத்தப்பட்டது. 
அந்த ஆய்வுக்கு பின், மத்திய அரசு வெளியிட்டுள்ள 
தரவரிசை பட்டியலில், கர்நாடகா மாநிலம், மைசூரு 
நகரம் முதலிடத்தையும், திருச்சி மாநகரம் இரண்டாவது 
இடத்தையும் பிடித்துள்ளது. பீஹார், மத்திய பிரதேசம், 
ஒடிசா ஆகிய மாநிலங்கள், இந்த பட்டியலில் பின்னுக்கு 
தள்ளப்பட்டு உள்ளன.

 1860-ல் வெளிவந்த அமிழ்தவர்சனி 
என்ற இதழ் திருச்சியின் முதல் இதழ்.
 ஜேம்ஸ் என்ற ஆங்கில�ோ இந்தியர் 

1941 ம் ஆண்டு திருச்சியில் 
இருந்து பிரிட்டிஷ் ராணுவத்தில் 
பணியாற்றினார்.
 திருச்சி மாவட்டத்திற்கு புகழ் 

சேர்த்த வித்வான்களில் முசிறி 
சுப்பிரமணிய அய்யர். 1939ம் ஆண்டு 
சங்கீத கலாநிதி விருதும் 1971ம் 
ஆண்டு பத்மபூஷண் பட்டமும் பெற்றவர்.

முசிறி சுப்பிரமணிய 
அய்யர்.

அரசியல் ரகசியமும் 
அவசியமும்...

கே.என்.நேரு 

நம்ம திருச்சி  
Digital e paper  

இப்போது  
ஆன்-லைனில்
www.angusam.com

நம்ம திருச்சி 
விளம்பரங்கள்
த�ொடர்புக்கு...

nammatrichy2016@gmail.com

குழந்தைகளைக் 
கிழிக்காதீர்கள்

தமிழகத்தின் பிரபலமான விஜய்  
த�ொலைக்காட்சியில் மிகப்பெரிய 
பிரம்மாண்டமான பாடல் ப�ோட்டியின் தகுதிச் 

சுற்றில் 8வயது குழந்தை த�ோல்வி அடைகிறாள். 
த�ோல்வியின் வலியில் அழுகிறாள். . . . 

குழந்தையின் அழுகையை உருக்கமான பின்னணி 
இசையுடன் ஒளிபரப்பு செய்கிறது அந்தச் சேனல் தனது 
டி.ஆர்.பி. ரேட்டுக்காக. காணும் பார்வையாளர்கள் 
கண்ணும் கலங்குகிறது. இத�ோடு அந்த சேனலின் 
ஒளிபரப்பு நிற்கவில்லை. அந்த குழந்தையின் தாய், 
தந்தையும் அதே உருக்கமான இசையுடன் அழும் 
காட்சி ஒளிபரப்பாகிறது. 

இன்னும் பார்வையாளர்கள் பரிதாபம் அந்தக் 
குழந்தையின் மேல் விழுகிறது. இதனைப் பார்க்கும் ஒரு 
முழு ஆளுமைத்தன்மை க�ொண்ட தாய், தந்தைக்கு 
சிரிப்புதான் வரவேண்டும். தன் பிள்ளை த�ோற்று 
நிற்கும்போது ‘அழாதடா. . . இது கடைசி அல்ல. 
இன்னும் ஆயிரம் களம் உனக்கு உண்டு’ என்று தட்டிக் 
க�ொடுத்து ஆறுதல் ச�ொல்ல வேண்டிய பெற்றோரும் 
சேர்ந்து அந்தக் குழந்தையின் த�ோல்வியில் அழுவது 
அந்தக் குழந்தையை க�ோழையாய், தான் த�ோற்றால் 
த�ோற்றதுதான் என்ற மனநிலையை உருவாக்கும் 
ப�ோக்குதான் சமூகத்தில் பெருகி வருகிறது. 

உணவில், உடையில், கல்வியில், விளையாட்டில், 
நட்பு வட்டத்தில் ஒப்பீட்டு மனநிலையில் 
குழந்தைகளை இயந்திரமாய் மாற்றி மதிப்பெண்களிலும், 
சான்றிதழ்களிலும், கைத்தட்டலிலும் மகிழும் பெற்றோர் 
அந்த குழந்தையின் தனித்திறமை, கல்வி ஆற்றல், 
ஆளுமைப் பண்பு இவற்றைக் கண்டுபிடிக்காமல் 
இன்றைய நுகர்வு கல்வி கலாச்சாரத்திற்கு பலி 
க�ொடுத்துவிட்டு நாளைய வேலை வாய்ப்புக்காக 
தவம் இருந்து வாழ்க்கை கல்வியில் த�ோற்றுப்போன 
குழந்தைகளை உருவாக்கி வருகிற�ோம். 

பெற்றோர் மாற வேண்டிய சூழல் வந்துவிட்டது. 
குழந்தை வளர்ப்பு, கல்வி, குழந்தைகளுக்கு எதிரான 
பாலியல் வன்முறை இவற்றை புதிய க�ோணத்தில் 
அணுகி, பெற்றோர்களாகிய நம் வழியாக வந்த 
புனித ஆன்மாக்களை (குழந்தைகளை) வளர்க்க 
வேண்டாம்... உயர்த்துவ�ோம். அதுவே குழந்தைகள் 
தின விழா க�ொண்டாட்டத்தின் உண்மையான 
அர்த்தமாகும். நன்றி.� -ஆசிரியர்

புனிதவள்ளி 
பழனியாண்டி

எமிலி ரிச்சர்ட் சாருபாலா 
த�ொண்டைமான் எஸ்.சுஜாதா எம்.எஸ்.ஆர்.ஜெயா

1996 - 2000 2001 2001 - 2005
2006 - 2009

2010 - 2011 2011 - 2016

இதுவரை இருந்த மேயர்கள்

கடந்த 26ந் தேதி திருச்சி பிஷப் 
ஹைமன் நினைவு த�ொடக்கப்பள்ளி 
குழந்தைகளுடன் தீபாவளி 

க�ொண்டாட்டம் நடைபெற்றது. 
இறகுகள் அமைப்பின் சார்பில் 
நடைபெற்ற இந்தக் க�ொண்டாட்டத்தில், 
இன்ஸ்பெக்டர் பெரியசாமி, திருச்சி 
மாவட்ட எச்.ஐ.வியுடன் வாழ்வோர் 
கூட்டமைப்பின் இயக்குநர் 
தமிழ், இறகுகள் அமைப்பின் 
நிறுவனர் ராபின் ஆகிய�ோர் 
கலந்துக�ொண்டனர். அங்குள்ள 
75மாணவர்களுக்கு புத்தாடைகள் 
வழங்கப்பட்டது. அவற்றை உடுத்தி 
வந்த குழந்தைகளுடன், விளையாடி, 
டான்ஸ் ஆடி கலை நிகழ்ச்சியை நடத்தி 
தீபாவளி க�ொண்டாடினார்கள். அந்த 
குழந்தைகளும், விழாக்குழுவினரும் 
ஆட விழா களைக்கட்டியது. 

ஸ்வீட் எடு க�ொண்டாடு

கடந்த 27-ந்தேதி, திருச்சி புத்தூர் 
திருமண மண்டபத்தில் எய்ம் டூ ஹை 
(Aim to High)எனும் அறக்கட்டளை 
சார்பில் ஏழை எளிய குழந்தைகள�ோடு 
தீபாவளி க�ொண்டாட்டம் நடைபெற்றது. 
பேஸ்புக் மூலம் இணைந்த நண்பர்கள், 

அறக்கட்டளையாக பதிவு செய்து பல நல்ல 
விசயங்களை செய்துவருகின்றார்கள். 

இந்தக் குழுவில் திருச்சி மட்டுமல்லாமல் சிங்கப்பூர், 
மலேசியா, துபாய் என பல நாடுகளில் உள்ளவர்கள் 
உறுப்பினர்களாக சம்பளத்தில் ஒரு பகுதியை ஒதுக்கி 
பல காரியங்களை செய்கிறார்கள். 

இந்தக் குழுவின் தலைவர் நந்தக�ோபால், நிறுவனர் 
ம�ோகன் விடியல் வங்கியின் மேலாளர் ரெத்னகுமார் 
உள்ளிட்டோர் தலைமையில் 50க்கும் மேற்பட்ட 
ஏழைக்குழந்தைகளுக்கு புத்தாடை, இனிப்பு, கார 
வகைகள் வாங்கி குழந்தைகளுக்கு வழங்கினார்கள். 

மனித நேய தீபாவளி 

கடந்த 23-ம் தேதி திருச்சி புத்தூர் நால்ரோடு 
சண்முகா திருமண மண்டபத்தில் எச்.ஐ.வி 
பாதிக்கப்பட்டவர்களுடன் தீபாவளி கொண்டாட்டம் 

நடைபெற்றது. திருச்சி மாவட்ட எச்.ஐ.வியுடன் 
வாழ்வோர் கூட்டமைப்பு சார்பில் நடைபெற்ற 
இந்த விழாவில் இயக்குநர் தமிழ், வழக்கறிஞர் 
ஜெயந்திராணி, ர�ோட்டரி சங்க முன்னாள் தலைவர் 
பஞ்சநாதன், ய�ோகா விஜயகுமார் மற்றும்  
பி.எஸ்.ஆர்.அறக்கட்டளை நிர்வாகி  
ஷேக் அப்துல்லா ஆகிய�ோர் கலந்துக�ொண்டனர். 

எச்.ஐ.வி.யால் பாதிக்கப்பட்ட 225 குழந்தைகள் 
மற்றும் அவரது பெற்றோர்களுடன் கலந்து 
கொண்டவர்களுக்கு புத்தாடைகளும், இனிப்புகளும் 
வழங்கப்பட்டது. 

அந்தக் குழந்தைகள் மகிழ்ச்சி அடையும் 
வகையில் கலந்து கொண்ட குழந்தைகள் 
முதல் பெரியவர்கள் வரை பட்டாசு வெடித்தும் 
மத்தாப்புகளைக் க�ொளுத்தியும் தீபாவளி 
பண்டிகையைக் க�ொண்டாடினர்.

சுட்டிகள�ோடு 
க�ோலாகலம்...

Aim to High அறக்கட்டளை சார்பில் திருச்சி புத்தூர் திருமண மண்டபத்தில் 
குழந்தைகளுடன் நடைபெற்ற தீபாவளி க�ொண்டாட்டம்.

களைக்கட்டிய தீபாவளி

Aim to High அறக்கட்டளை 
சார்பில் திருச்சி புத்தூர் திருமண 
மண்டபத்தில்குழந்தைகளுடன் நடைபெற்ற 
தீபாவளி க�ொண்டாட்டம்.

திருச்சி பிஷப் ஹைமன் நினைவு 
த�ொடக்கப்பள்ளி குழந்தைகளுடன் 
நடனமாடி தீபாவளி க�ொண்டாடிய 
இறகுகள் அமைப்பினர்.

க�ொடுத்த வாக்கை 
காப்பாற்றிய  
அன்பில் மகேஷ்... 
தந்தையின் மரணத்திற்கு 
பிறகு சென்னைவாசியான 
அன்பில்மகேஷ் திருவரம்பூர் 
த�ொகுதியில் ப�ோட்டியிட்ட 

ப�ோது இவரை ஜெயிக்க வச்சா த�ொகுதி பக்கமே 
வரமாட்டார்னு எதிர் அரசியல் பண்றவுங்க பிரச்சாரம் 
பண்ணினாங்க... ஆனால், ஜெயித்த அன்பில் மகேஷ், 
த�ொகுதி மக்களுக்காக வாரம் வாரம் அதிகாரிகளை 
சந்திக்கிறார். இப்போது த�ொகுதியில் உள்ள அதிகாரிகள் 
தான் அன்பில மகேஷை கண்டால் தெறிக்கிறார்கள்.

இந்திய சுதந்திரப் ப�ோரட்டத்தின் ப�ோது திருச்சியில் முக்கிய 
பங்கு வகுத்த திருச்சி நா.ஹலாஸ்யம் அய்யரின் மகள் வாலம். 
இவர் 1922-ம் ஆண்டு பிறந்தவர். வாலாம்பாள் என்கிற வாலம். 
சிறந்த கவிஞராகவும், பேச்சாளராகவும்,பத்திரிக்கையாளராகவும் 
வலம் வந்தவர். 

 1913 ஜனவரி 23-ம் தேதி திருச்சியில் பிறந்தவர் நீலாவதி. 
‘திராவிடன்’, ‘குடியரசு’ மற்றும் ‘ஊழியன்’ முதலிய 
பத்திரிக்கைகளில் சீர்த்திருத்தக் கருத்துக்களை தம் 
இளைமைக் காலத்திலேயே  எழுச்சியுடன் எழுதியவர்.

 மன்னர் குடும்பத்தில் பிறந்து ராஜபரிபாலனை செய்திருந்தாலும் 
மிகச் சாதாரண மனிதராக இறுதி காலத்தில் வாழ்ந்து வந்த 
ராஜக�ோபல த�ொண்டைமான் 1997-ம் ஆண்டு மறைந்தார் 
இவரது மருமகள் சாருபாலா திருச்சி மாநகராட்சியின் மேயராக 
இரண்டுமுறை இருந்தவர் என்பது குறிப்பிடதக்கது. 

 1953 -ம் ஆண்டு தி.மு.க இந்தி எதிர்ப்பு ப�ோரட்டத்தை 
தீவிரமாக நடத்தியது. இதன் ஒரு பகுதியாக கருணாநிதி 
லால்குடியை அடுத்த கல்லக்குடியில்  ரயில் ப�ோரட்டத்தில் 
ஈடுபட்ட ப�ோது, அன்பில் தர்மலிங்கமும் இணைந்து 
ப�ோரட்டத்தில் ஈடுபட்டு சிறை சென்றார். ஒரு கலெக்டருக்கு 
இணையானவர் மாவட்ட செயலாளர் என்கிற சித்தாந்தத்தை 
திராவிட இயக்கங்களில் உருவாக்கியவர் அன்பில் தர்மலிங்கம். 

திரையுலக முதல் சூப்பர் ஸ்டார்  
எம்.கே.தியாகராஜ பாகவதர் 
நினைவு நாளான அன்று திருச்சி 

சங்கிலியாண்டபுரத்தில்  அவரது 
நினைவிடத்தில் தென்னிந்திய திரைப்பட 
திருச்சி மாவட்ட ப�ொறுப்பாளர்கள்  
அலெக்ஸ் ராஜா மற்றும் பண்ணை 
சிங்கார வேலன் மற்றும் ஆல�ோசகர் துரை, 
வி.ப.சி.சேகர் மற்றும் நாடக நடிகர்கள்...
அஞ்சலி செலுத்தினார்கள். திரையுலகத்தின் 
முதல் சூப்பர் ஸ்டார் திருச்சியில் வாழ்ந்தவர் 
என்பது குறிப்பிடதக்கது. 

பு துக்கோட்டை மாவட்டம் மாத்தூா் 
அரசு சிறப்பு மேல்நிலைப்பள்ளியில் 
தேசிய வளாச்்சியில் அறிவியலின் 

பங்கு என்ற தலைப்பில் நடைபெற்ற சிறப்பு 
கருத்தரங்களில் பாரதிதாசன் பல்கலைகழக 
பேராசிரியரும் முனைவருமான அர்ச்சுனன் 
சிறப்புரையாற்றினார்.

அறிவியல் முன்னேற்றம் பற்றி அவா் 
கூறுகையில் தேசிய அளவில் என்பதைவிட 
உலக அளவில் அறிவியல் வளாச்்சி என்பது 
ஒவ்வொரு நாட்டின் வளாச்்சியாக கருத 
முடியும், அறிவியல் என்பது பாடபுத்தகங்களில் 
படிப்பதை ப�ோன்றது இல்லை. அது நாளுக்கு 
நாள் தன்னை வளாச்்சி அடைய செய்து 
க�ொண்டிருக்கிறது. அறிவியல் இல்லாத 

உலகம் ஒரு வெற்றிடம் தான். வெற்றிடத்தையும் 
அறிவியல் பலக�ோணங்களில் நிரப்புகிறது 
என்று கூறினார். 

மேலும் அறிவியல் வளாச்்சி பற்றிய சில 
பதிவுகள் திரையிடப்பட்டு மாணவாக்ளுக்கு 
காண்பிக்கப்பட்டது. அறிவியல் என்பது 
உயிரியியல், வேதியியல், கணினி 
உள்ளிட்டவற்றுடன் இணைந்து தங்களுடைய 
பங்கை இந்த தேசத்திற்கு வழங்கி 
க�ொண்டிருக்கிறது என்பதை திரையிடப்பட்ட 
காட்சிகளில் வெளிப்படுத்தப்பட்டது. 

இந்த கருத்தரங்கில் பள்ளி 
கண்காணிப்பாளா,் உதவி கண்காணிப்பாளா,் 
ஆசிரியாக்ள் மற்றும் மாணவாக்ள் ஆாம்ுடன் 
பங்கேற்றனா.்

அறிவியல் இல்லாத உலகம்  
வளாச்்சி பாதையை ந�ோக்கி செல்ல முடியாது

 – பேராசிரியா் அர்ச்சுனன் பேச்சு

ரயிலே ரயிலே... திருச்சி ரயில்வே 

திருச்சி ஜங்ஷனில் ரெயில் டிக்கெட் முன்பதிவு மையம் ரெயில் நிலைய 
வளாகத்தில் உள்ளது. இணையதளம் மூலம் டிக்கெட் எடுப்பவர்களின் 
எண்ணிக்கை அதிகரித்தாலும், ரெயில் நிலையத்தில் கவுண்டர்களில் 

டிக்கெட் எடுப்பதற்கும் பயணிகள் அதிக அளவில் வருகை தருகின்றனர். 
இதனால் பயணிகள் சில நாட்களில் நீண்ட நேரம் வரிசையில் காத்திருக்க 
வேண்டியுள்ளது. 

 மேலும் திருச்சி கே.கே.நகர், மன்னார்புரம், உடையான்பட்டி, டி.வி.எஸ்.
ட�ோல்கேட், எடமலைப்பட்டிபுதூர், கிராப்பட்டி ஆகிய பகுதிகளில் இருந்து 
ரெயில் டிக்கெட் முன்பதிவு செய்ய பயணிகள் ஜங்ஷன் ரெயில் நிலையம் 
வந்து தான் முன்பதிவு செய்ய வேண்டி உள்ளது. இதனால் கூடுதல் நேரம் 
விரயமாகிறது. அனைத்துத் தரப்பு பயணிகளின் க�ோரிக்கையை ஏற்று திருச்சி 
க�ோட்ட ரெயில்வே நிர்வாகம், கல்லுக்குழி நுழைவுவாயிலில் முன்பதிவு 
மையம் அமைக்க தற்போது நடவடிக்கை எடுத்துள்ளதாக தகவல்கள் 
வெளியாகியுள்ளது. இதேப�ோல் கடந்த 1ந்தேதி முதல் திருச்சி ரயில்வே 
நிலையத்தில் பெண்களுக்கான சேவை மையம் துவங்கப்பட்டுள்ளது. 
வெளியூர்களில் இருந்து தனியாகப் பயணம் செய்து வரும் பெண்கள் 
மற்றும் ம�ொழி தெரியாதவர்களுக்கு உதவி செய்ய ஒரு ஹெல்ப் டெஸ்க் 
உள்ளது. 24மணி நேர சேவையாக இந்தச் சேவை பெண்களின் நலன் 
கருதி க�ொண்டுவரப்பட்டுள்ளது.

பழந்திண்ணி பறவைகளுக்காக பட்டாசு வெடிக்காத கிராமம் 

திருச்சி மாவட்டம் மணப்பாறை அருகே பழந்திண்ணி 
எனப்படும் வவ்வால்களுக்காக ஒரு கிராமமே பட்டாசு 
வெடிக்காமல், மத்தாப்புகளை க�ொளுத்தாமல் 

தீபாவளியை க�ொண்டாடுகிறார்கள். 
திருச்சி மாவட்டம், மணப்பாறையை அடுத்த அமயபுரம் 

ஊராட்சியில் உள்ள த�ோப்புபட்டி கிராமத்தில் உள்ள 
முனியப்பன் க�ோவிலில் உள்ள ஆலமரத்தில், பழந்திண்ணி 
எனப்படும் வவ்வால்கள் நிறைய உள்ளன. 

வவ்வால்கள் தலைகீழாக த�ொங்கிக் க�ொண்டும், 
அங்கும் இங்கும் பறந்து க�ொண்டும் இருக்கும். 

மாலை நேரங்களில் இறை தேடிச் செல்லும் 
வவ்வால்களின் அழகு அவ்வளவு அருமையாக இருக்கும். 

இரவெல்லாம் வேட்டையாடிய பழந்திண்ணி பறவைகள், 
அதிகாலையில் மீண்டும் வரும். 

தலைகீழாய் பகல் நேரம் முழுக்க மரங்களில் த�ொங்கிக் 
க�ொண்டிருக்கும். 

இந்த வவ்வால்கள் இனம் குறைந்து வருவதால், கடந்த 
சில வருடங்களால் சில வவ்வால்களே இருந்தன.

இதைப் பாதுகாக்கும் முயற்சியில் தீபாவளி 
க�ொண்டாட்டம் உள்ளிட்ட இரைச்சலை 

ஏற்படுத்தும் விழாக்களை தவிர்க்க ஆரம்பித்ததன்  
விளைவு இப்போது வவ்வால்கள்  
அதிகரித்துள்ளன. 

மெல்ல மெல்ல பட்டாசுகள் வெடிப்பதை குறைத்த கிராம 
ப�ொதுமக்கள், இப்போது தீபாவளி மற்றும் பட்டாசுகளை 
க�ொண்டாடுவதைத் தவிர்த்துவிட்டார்கள்.

தீபாவளி அன்று புத்தாடை அணிந்து, இனிப்புகளை 
உண்டு மகிழ்ச்சியை பகிர்ந்து க�ொள்கிறார்கள்.

பறவைகளுக்காக பட்டாசுகளை புறக்கணிக்கும் இந்த 
கிராம மக்களின் பண்பு பாராட்டதக்கது. 

‘இல்லந்தோறும் இணையம்’... 
சம்பாதிக்கலாம் வாங்க...

‘இ
ல்லந்தோறும் இணையம்’ திட்டத்தில், தமிழ்நாடு அரசு கேபிள் 
டிவி நிறுவனத்துடன் இணைந்து பணியாற்ற விண்ணப்பங்கள் 
வரவேற்கப்படுகின்றன.

தமிழ்நாடு அரசு கேபிள் டிவி நிறுவனம் ஏற்கனவே பெற்றுள்ள இணைய 
சேவை உரிமத்தை பயன்படுத்தி, ‘இல்லந்தோறும் இணையம்’ என்ற 
க�ொள்கையின் அடிப்படையில், அதிவேக அகண்ட இண்டர்நெட் சேவைகளை 
மாவட்ட தலைநகரங்களில் வழங்கி வருகிறது. குறைந்த கட்டணம் -சிறப்பான 
சேவையின் காரணமாக, இரண்டாம் கட்டமாக, தமிழகம் முழுவதும் உள்ள 
அனைத்து நகராட்சி பகுதிகளிலும் இந்தத் திட்டம் விரிவுபடுத்தப்பட உள்ளது. 
தமிழ்நாடு அரசு கேபிள் டிவி நிறுவனத்துடன் இணைந்து, அதிவேக அகண்ட 
அலைவரிசை இண்டர்நெட் சேவைகளை வருவாய் பங்கீட்டு முறையில் 
வழங்குவதற்கு விருப்பமுள்ளவர்கள் விண்ணப்பிக்கலாம்.

இதற்கான விருப்பம் க�ோரும் விண்ணப்பத்தை நிறுவனத்தின் 
இணையதளத்தில் (www.tactv.in)   இலவசமாக பதிவிறக்கம் செய்யலாம். 
பூர்த்தி செய்யப்பட்ட விண்ணப்பங்கள் வந்து சேர வேண்டிய கடைசி நாள் 
நவம்பர் 15, மாலை 3 மணி. விண்ணப்பங்கள் ஆய்வு செய்யப்பட்டு, 
தகுதிவாய்ந்த விண்ணப்பங்கள் தேர்வு செய்யப்படும். தகுதிவாய்ந்த 
விண்ணப்பதாரர்கள் விருப்பப்பட்டால் அவர்கள் த�ொழில் த�ொடங்க 
ஏதுவாக, தேசிய வங்கியிலிருந்து கடன் பெறவும் உதவி செய்யப்படும்  
என அரசு கேபிள் டிவி நிறுவனம் தெரிவித்துள்ளது.

வெளிநாடுகளில் உள்ள முறையை அப்படியே 
உள்வாங்கி, தண்ணீரையும், நேரத்தையும் 
சேமிக்கும் புதிய விவசாய முறையை த�ொடர்ந்து 

செய்துவருகிறார் பெருகமணி பட்டதாரி இளைஞரான 
வெங்கடேஷ்.

திருச்சி, தஞ்சை உள்ளடக்கிய காவிரி டெல்டா 
மாவட்டங்களில், காவிரி ஆற்றில் தண்ணீர் வந்தால்தான் 
விவசாயம் செய்ய முடியும். ஒவ்வொரு வருடமும் ஜூன் 
12-ந் தேதி மேட்டூரில் இருந்து தண்ணீர் திறந்துவிடப் 
படுவது. ஆனால் கடந்த சில ஆண்டுகளாக 
குறிப்பிட்ட நேரத்தில் தண்ணீர் சரியான நேரத்திற்கு 
திறக்கப்படுவதில்லை. இதனால் இந்தப் பகுதியில் 
விவசாயிகளின் வாழ்க்கை கேள்விக்குறியாக உள்ளது.

இந்நிலையில்தான் புதிய முறையில் விவசாயம் 
செய்வது குறித்து நான் தேடி அலைந்தேன். மாத்திரை 
வடிவிலான குழாய்களின் மூலம் விவசாயம் செய்தால் 
தண்ணீர் தேவையை குறைக்கலாம், நேரத்தை 
மிச்சப்படுத்தலாம் என தெரிந்துக�ொண்டேன். இதைச் 
செய்வதற்கு முடிவெடுத்தப�ொழுது, பெரிய அளவில் 
வரவேற்பு இல்லை. கூடவே இதற்கு எதிர்மறையாகவே 
விமர்சனம் செய்தார்கள். அதையெல்லாம் காதில் 
வாங்காமல் துணிந்து வேலை செய்ய ஆரமித்தேன்.

இந்த கேப்சூல் முறையில் நெல், தக்காளி, கத்தரிக்காய், 
எள், உள்ளிட்ட பயிர்களை விதைக்கலாம்.

நிலத்தை நன்றாக உழுது, அதன்பிறகு தண்ணீர் 
இல்லை என்றாலும் இந்த முறையில் விதைக்க முடியும், 
மாத்திரை அளவிலான சின்ன சின்ன டியூப்களில் 
தனித்தனியே மூன்று நெல்மணிகளும், பூச்சிக�ொல்லியாக 
வேப்பங்கொட்டை தூள் அல்லது இயற்கை உரங்களை 
அந்த கேப்சூல்களில் தண்ணீர் படாமல் நிரப்பிக் க�ொண்டு, 
விதைக்கும் பணியில் ஈடுபடுவ�ோம்.

 ப�ொதுவாக நெல் பயிரிட 135 நாட்கள் ஆகும் எனில் 
அதைவிட 120 நாட்களில் இந்த முறையில் மகசூல் 
எடுக்க முடியும். நாற்றங்கால் விட 35 நாட்கள் தேவை, 
ஆனால் இந்த முறையில் நாற்றங்கால் தேவையில்லை 

நேரடியாக விதைப்பதால் 35 நாட்களுக்கான தண்ணீரும், 
கூலி ஆட்கள், மின்சாரம், நேரம் உள்ளிட்ட செலவுகள் 
மிச்சமாகிறது. நான், இயற்கை முறையில் விவசாயம் 
செய்வதால் உற்பத்தி சற்று குறைவாக இருக்கும். 
செயற்கை ரசாயன உரங்கள் ப�ோட்டு விவசாயம் 
செய்யாமல் இயற்கை முறையில் விளைச்சலை பார்ப்பதில் 
உள்ள சந்தோசமே தனி என்கிறார் வெங்கடெஷ்.

நான் பயன்படுத்தும் கேப்சூல் இயற்கை முறையில் 
தயாரிக்கப்பட்டு, ஆயிரம் கேப்சூல்கள் உள்ள ஒரு 
பாக்கெட் 100 ரூபாய் முதல் 120 வரை சென்னை, 
க�ோவை உள்ளிட்ட இடங்களில் கிடைக்கிறது. 

இதுமட்டுமல்லாமல் ஒரு ஏக்கர் நிலத்தில் நெல் 
உற்பத்திக்கு மற்ற முறைகளில் விதை நெல் சராசரியாக  
10 கில�ோ வரை தேவைப்படும். ஆனால் கேப்சூல் 
முறையில் அதிகபட்சமாக ஒரு ஏக்கருக்கு 5 கில�ோ 
இருந்தாலே ப�ோதும்.

இந்த கேப்சூல்களை நிலத்தில் புதைத்தால், 
தண்ணீர் பட்டவுடன் அவை கரைந்துவிடும். ஆனால் 
இதற்கு அதிகமான தண்ணீர் தேவையில்லை.இப்படி 
நாற்றங்கால் விடவும், சேடை ஓட்டவும் என அதிக 
தண்ணீர் தேவையில்லாத நிலையில், தண்ணீர் 
இருந்தாலும் இல்லை என்றாலும், இந்த முறையில் 
விதைக்கலாம். விதைத்து 1 மாதம் வரை விதைகளை 
பாதுகாப்பாக வைத்துக்கொள்ளும் ஆற்றல் உள்ளதால் 
விதைகள் அழுகாது. தண்ணீர் நிலத்திற்கு வரும்போது 

விதைக்கப்பட்டுள்ள கேப்சூல்கள் கரைந்து பயிர் 
வளர்கின்றது. இதில் வளரும் ஒவ்வொரு கேப்சூல்களிலும் 
விதைக்கப்படும் நெல், 60 தூர்கள் வளரும் இதில் ந�ோய் 
தாக்கம் இல்லாமல் நல்ல வளர்ச்சி கிடைக்கிறது. தூர்கள் 
அனைத்தும் வி வடிவில் வளர்ந்து வருவதால் சூரிய 
ஒளி, காற்று, ஈரப்பதம் அனைத்தும் சீராக இருக்கும். 
இதனால் பூச்சி தாக்குதல் மிகமிக குறைவு.

இந்த முறையை பின்பற்றி நல்ல மகசூலை பெற 
முடியும் என்றும், இந்த முறையை பயன்படுத்தி 
விவசாயிகள் விரல்களில் பிடித்து நடவு செய்ய முடியாத 
பயிர்களையும், நாற்றங்கால் விடாமல் பயிரிட முடியும். 
ம�ொத்தத்தில் செலவு குறைவு, உற்பத்தி கணிசமாக 
இருக்கும் நட்டம் இல்லை என்கிறார்.�
� த�ொடர்புக்கு : 99944 43695

ஊருக்கு வழிகாட்டும் திருச்சி
கேப்சூல் விவசாயத்தில் சாதிக்கும் இளைஞர்

வெங்கடேஷ்.

ப�ொதுவாக நெல் பயிரிட 135 நாட்கள் ஆகும் எனில் 
அதைவிட 120 நாட்களில் இந்த முறையில் மகசூல் 
எடுக்க முடியும். நாற்றங்கால் விட 35 நாட்கள் தேவை, 
ஆனால் இந்த முறையில் நாற்றங்கால் தேவையில்லை 
நேரடியாக விதைப்பதால் 35 நாட்களுக்கான 
தண்ணீரும், கூலி ஆட்கள், மின்சாரம், நேரம் 
உள்ளிட்ட செலவுகள் மிச்சமாகிறது.

கண்ணாமூச்சி 
ரே... ரே...

ஜெயில் ரகசியம்...
சிவகங்கை மாவட்டம் இளையான்குடி தாலுகா 
முத்தமனூர் கிராமத்தைச் சேர்ந்தவர் சந்திரன், 
க�ொலை வழக்கில் ஆயுள் தண்டனை பெற்று கடந்த 
2004ம் ஆண்டு முதல் திருச்சி மத்திய சிறையில் 
அடைக்கப்பட்டிருந்தார். இவர் கடந்த 21-ம்தேதி 
சிறையில் இருந்து தப்பிவிட்டார். இது த�ொடர்பாக 
சிறை காவலர் ராம்குமார் சஸ்பெண்டு செய்யப்பட்டார். 
சந்திரன் சிறையில் இருந்த ப�ோது, செல்போன் 
பயன்படுத்தியதாகவும், அதற்கு முக்கிய புள்ளிகள் 
உதவியதாக கூறப்படுகிறது. 

இதுகுறித்து ஜெயில் சூப்பிரண்டு நிகிலா 
ராஜேந்திரன் உள்ளிட்ட அதிகாரிகள் சீரியஸாக 
விசாரித்துவருகிறார்கள்.  சிறையில் செல்போன் எப்படி 
வந்தது? சிம்கார்டுகள் புழக்கத்தில் உள்ளது எல்லாம் 
பரம ரகசியமாகவே உள்ளது. 

முதலில் கண்ணாடி 
வைங்க..

இரு சக்கரம�ோ, நான்கு சக்கரம�ோ முதலில் 

உங்கள் வாகனத்தில் கண்ணாடியைப் 

ப�ொருத்துங்கள். அடுத்து வாகனத்தை 

ஓட்டும்போது 3 ந�ொடிகளுக்கு ஒருமுறை 

வலதுபக்க கண்ணாடியை பாருங்கள். 

ஹெல்மெட் மட்டுமல்ல இதுவும் கட்டாயம் 

உங்கள் உயிர்காக்க உதவும்.

நவம்பர் I4

செவன் சீஸ் அகாடமி சார்பில், 
இந்தியாவின் இளம் 
கூர்மதியாளர்களை தேடிக் 

கண்டறிவதற்கான ஒரு தேசிய அளவிலான, 
புதுமையான கல்விசார் முனைப்புத்திட்டம் 
மூலம், திருச்சி உள்ளிட்ட 10 நகரங்களில் 
200 பள்ளிக்கூடங்களிலுள்ள 60,000க்கும் 
அதிகமான மாணவர்களும், திருச்சியில் 
மட்டும் 5,000க்கும் அதிகமான மாணவர்கள் 
பங்கேற்றனர்.

கடந்த 22-ந்தேதி, நடந்த மாநகர ப�ோட்டிச் 
சுற்றில் திருச்சியைச் சேர்ந்த 30 மாணவர்கள் 
கலந்து க�ொண்டனர். இதில் வெற்றி 
பெற்றவர்கள், மும்பையில் நடைபெறவுள்ள 
தேசிய இறுதிப்போட்டியில் பங்கேற்கும் 
வாய்ப்பையும் அதில் வெற்றிபெற்றால், 
நாஸா விண்வெளி மையத்திற்கு செல்லும் 
வாய்ப்பையும் பெறுகின்றார்கள்.

மூளை வளர்ச்சியின் முக்கியத்துவம் 
குறித்து பெற்றோர்கள் மற்றும் குழந்தைகள் 
மத்தியில் விழிப்புணர்வை அதிகரிக்க 

உதவுகின்றன இந்தச் செயல்திட்டம். 
3 கட்டங்களாக நடைபெறுகின்ற 

இத்திட்டமானது, பள்ளி வளாகத்தில் 5 லிருந்து 
7-ம் வகுப்பு வரையிலான மாணவர்களுக்காக 
வடிவமைக்கப்பட்டுள்ளது. 

ஒவ்வொரு பள்ளியிலிருந்தும் இதில் 
வெற்றிபெறும் 2 மாணவர்கள் மாநகர 
ப�ோட்டிச் சுற்றில் பங்கேற்க தகுதி 
பெறுகின்றனர். 

இறுதிப்போட்டியில் இடம் பிடிப்பதற்காக 
மாணவர்கள் கடுமையாகப் ப�ோட்டியிடுகின்ற 
இம்மாநகரச் சுற்று நிகழ்வின்போது, 
பயனுள்ள ஆல�ோசனை குறிப்புகளை 
பகிர்ந்துக�ொள்வதை இலக்காகக்  
க�ொண்ட பயிலரங்குகளில் பங்கேற்க 
மாணவர்களின் பெற்றோர்கள் வாய்ப்பினைப் 
பெறுகின்றனர். 

இந்த மாத மத்தியில் மும்பையில் 
நடைபெறவுள்ள மாபெரும் 
இறுதிப்போட்டியில் ஒவ்வொரு நகரிலிருந்தும் 
தரவரிசையில் முதல் 10 இடங்களைப் பிடித்த 

பள்ளிக்குழுக்கள் பங்கு பெறுவார்கள்
மாணவர்களின் ப�ொது அறிவு, தர்க்க 

ரீதியிலான பகுத்தறிவு மற்றும் தரவை 
சரியாகப் புரிந்துக�ொள்ளும் திறன்கள் 
ஆகியவை மதிப்பீடு செய்யப்படும். 
ஒவ்வொரு நிலையிலும் மாணவர்கள் 
அவர்களது பங்கேற்புக்காக அங்கீகரிப்பை 
பெறுகின்ற நிலையில் இறுதிச்சுற்றுக்கு 
தகுதிபெறுபவர்களுக்கு ஐபேட்கள் மற்றும் 
கிண்டில் சாதனங்கள் பரிசாக வழங்கப்பட 
உள்ளது. 

இறுதிப்போட்டியில் வெற்றிபெறுகின்ற 
2 செவன் சீஸ் கூர்மதியாளர்கள் 
(மாஸ்டர்மைண்ட்ஸ்), யுஎஸ்ஏ-வில் உள்ள 
நாஸா விண்வெளி தளத்திற்கு செலவில்லாமல் 
இலவசமாக சென்றுவருகின்ற பயண 
வாய்ப்பை பெறுவார்கள். 

முதல் 10 இடம்பிடிக்கும் குழுக்கள், 
மும்பையில் தேசிய விருது வென்ற பிரபல 
நடிகரான ரவீணா டான்டனை சந்தித்து 
உரையாடும் வாய்ப்பையும் பெறுகிறார்கள்.

நாசாவுக்கு செல்லும் ப�ோட்டியில்

திருச்சி மாணவர்கள்

இந்த வார 

வயிற்று பிரச்சினைகளை  
சரிசெய்யும் சாமை 
கி

ராமத்தில் இருக்கின்ற நம்ம பாட்டி வீட்டிக்கு 
ப�ோனமுன்னா, கேழ்வரகு, கம்பு கூழ் செய்து 
குடிக்க க�ொடுப்பாங்க... அது உடம்புக்கு 

ஆர�ோக்கியமானதா இருந்துச்சு... 
இப்பல்லாம் பலர் பாட்டி வீட்டுக்கே ப�ோவதில்ல... 

அப்படியே ப�ோனாலும் ஊருக்கு ப�ோகும் 
வழியிலேயே பீட்சா கடை, பாஸ்ட் புட் கடை 
இருக்கா, ஹ�ோம் டெலிவரி கிடைக்குமா?  என 
விசாரித்துக்கொண்டுச் செல்வது வழக்கமாகிவிட்டது.. 
இதெல்லாம் இருக்கட்டும் நமது வீட்டில் நமது 
ஊாரில் சுலபமாக கிடைத்து க�ொண்டிருந்த 
சிறு தானியங்கள் இப்போது பார்ப்பதற்கே  

அரிதாகிவிட்டது. அந்த வரிசையில் காணாமல் 
ப�ோன சிறு தானியங்களில் ஒன்றுதான் “சாமை“. 

இந்தச் சாமையில் அதிகளவில் இரும்புச் 
சத்து இருக்கிறது, இதைச் சாப்பிட்டால் ரத்த 
ச�ோகை வருவதற்கான வாய்ப்பு குறைவு. தாதுப் 
ப�ொருட்களை உடலில் அதிகரிக்கச் செய்து 
உயிரணுக்களின் எண்ணிக்கையை உயாத்்தும், 
புரதம் அதிகளவில் இருக்கிறது. இந்தச் சாமையை 
சாப்பிடுவதால் மலச்சிக்கல், வயிற்று க�ோளாறு 
உள்ளிட்ட வயிறு சம்மந்தமான பிரச்சினைகள் 
தீரும். எனவே தினமும் காலையில் இதைக் காலை 
உணவாக  உண்ண முயற்சி செய்யலாமே.

விரைவில் கூடுதல் விமான சேவை 

திருச்சி பன்னாட்டு விமான 
நிலையத்தில் இருந்து 
காய், கனிகள், துணி 

வகைகள் உள்ளிட்ட சரக்குகள் 
மலேசியா, சிங்கப்பூர், அரபு 
நாடுகள் மற்றும் ஐர�ோப்பிய 
நாடுகளுக்கு ஏற்றுமதி 
செய்யப்பட்டு வருகிறது. 
கடந்த ஆண்டு 6 டன் 
சரக்குகள் கையாளப்பட்டது. 
அது தற்போது 20 சதவீதம் 
அதிகரித்து 7 ஆயிரம் 
டன்னாக உயர்ந்து உள்ளது. 
இந்த வருடம் முடிவதற்குள் 
8 ஆயிரம் டன்னை 
த�ொட்டுவிடும். கடந்த 26ம் 
தேதி ஒரே நாளில் மட்டும் 38.6 டன் சரக்குகள் 
கையாளப்பட்டு உள்ளது. இது திருச்சி விமான 
நிலையத்தின் சாதனை ஆகும். விரைவில் திருச்சி 
பன்னாட்டு விமான  நிலையத்தில் க�ொரியர் சர்வீஸ் 
த�ொடங்கப்பட உள்ளது. 

மேலும் 2017-ம் ஆண்டு பிப்ரவரி மாதம் 2-ம் 
தேதி முதல் திருச்சியில் இருந்து அபுதாபிக்கு 

ஜெட் ஏர்வேஸின் விமான சேவையும் த�ொடங்கப்பட 
உள்ளது. தினமும் நடைபெறும் இச்சேவையில் 
விமானமானது அதிகாலை 3.10-க்கு வந்து, அதன் 
பின்னர் 4.10 மணிக்கு புறப்பட்டு செல்லும். 
அதற்கான பணிகள் நடைபெற்று வருகிறது என 
திருச்சி பன்னாட்டு விமான நிலைய இயக்குனர் 
குணசேகரன்  கூறினார். 

 திருச்சியில் 20 வருடங்கள் எம்.பியாக இருந்தவர் அடைக்கலராஜ். 
அவர் மறைவிற்கு பிறகு அவருடைய மகன்கள் அனைவரும் முழுநேர 
த�ொழில் அதிபர்களாக மாறிவிட்டதால் முழு நேர அரசியல்வாதியாக 
யாரும் இல்லை. இருந்த ப�ோதும் அடைக்கலராஜின் அரசியல் வாரிசாக 
ஜ�ோசப் லுயிஸ் வர வேண்டும் என்கின்றர் கட்சிகாரர்கள். 

திருச்சியின் அதிமுக அமைச்சர் வெல்லமண்டி நடராஜன் 
கட்சிகார்களை  சீனியர், ஜீனியர் என்று வயது பார்க்காமல் 
மாப்ளே, மச்சான் என்று உறவு முறை ச�ொல்லியே 
அழைக்கிறார்.  இதனால் கட்சிகாரர்கள் உரிமையுடன் 
அவருடன் மகிழ்கிறார்கள்.

நினைவாற்றல் அரசியல்வாதி 
சமீபத்தில் அதிமுகவில் 
ஐக்கியம் ஆகியிருக்கும் 
முன்னால் அமைச்சர் 
செல்வராஜ் யாருடைய 
செல்போன் எண்களையும் 
பதிவு செய்வதில்லை.
மாறாக, ஒரு முறைக்கு 
இரண்டு முறை செல்போன் 
எண்ணை கேட்டு மனதில் 
பதிவு செய்துக�ொள்ளும் அவரின் ஆற்றல் 
வியப்புக்குரியது.

ராகுலுக்கு கார் க�ொடுத்த  
திருச்சி காங்கிரஸ் தலைவர் 
திருச்சி மாநகர் மாவட்ட 
காங்கிரஸ் தலைவர் 
ஜெர�ோம் ஆர�ோக்கிய ராஜ் 
கடந்த சட்டமன்ற தேர்தலில் 
தேர்தல் பிரச்சாரத்திற்கு 
ப ய ன ்ப டு த் தி ய 
வாகனத்தை டெல்லிக்கு 
அனுப்பி வைத்தார். 
அந்த வாகனத்தில் தான் 
ராகுல்காந்தி உத்திரபிரேதேச தேர்தலில் பிரச்சார 
வாகனமாக பயன்படுத்திக்கொண்டிருக்கிறார். 

திருச்சி மாவட்டத்தில் கடந்த சில நாட்களுக்கு முன்பு பெய்த கனமழையில் இடி-மின்னல் தாக்கி இறந்தவர்களின் குடும்பத்துக்கு 
தமிழக அமைச்சர்கள் வெல்லமண்டி நடராஜன், வளர்மதி ஆகிய�ோர் தலைமையில் மாவட்ட கலெக்டர் பழனிசாமி 
முன்னிலையில் திருச்சி நீதிமன்றம் அருகே உள்ள அரசு சுற்றுலா மாளிகையில் அவர்களுக்கு நிதியுதவி அளிக்கப்பட்டது.

உங்களது விளம்பரங்களுக்கு...

இடி-மின்னல் தாக்கி இறந்தவர்களுக்கு அமைச்சர்கள் நிதியுதவி

 புரட்டஸ்டண்ட் கிறிஸ்தவப் பிரிவை சேர்ந்த பாரதிரியார் சுவார்ட்ஸ் 
1762ல் திருச்சிக்கு வந்து எஸ்.பி.கே.மிஷன் மூலம் 15 ஆண்டுகள் 
கல்வி மற்றும் சமூகப் பணிகளைச் செய்தார்.
கரும்பு ஆராய்ச்சி நிலையம், கடந்த 1957ம் ஆண்டு குளித்தலை 
தாலுகா,குமாரமங்கலத்தில் த�ொடங்கப்பட்ட கரும்பு ஆராய்ச்சி நிலையம் 
பின்னர் வடிகால் வசதிக்காக 1959ம் ஆண்டு சிறுகமணிக்கு இடமாற்றம் 
செய்யப்பட்டது. 
 திருச்சி வான�ொலி நிலையம் 1939ம் ஆண்டு மே மாதம் 
17ம் தேதி அன்றைய சென்னை மாகணா முதலைமைச்சர் 
சி.ராஜக�ோபாலாச்சாரியாரால் த�ொடங்கி வைக்கப்பட்டது.

திருச்சி  அரசினர் த�ொடர் அறிவுரை மையத்தில் வேலை... 
திருச்சி மாவட்டத்தில் உள்ள அரசினர் த�ொடர் அறிவுரை மையத்தில் 

காலியாக உள்ள ஒரு அலுவலக உதவியாளர் பதவிக்கு 8-ம் வகுப்பு தேர்ச்சி 
பெற்ற 01.07.2016 அன்றைய தேதிப்படி அரசு விதிகளின்படி வயது வரம்பு 
உள்ளவர்களை க�ொண்டு ப�ொதுப்பிரிவு (General Turn) என்ற இனசுழற்சி 
அடிப்படையில் பூர்த்தி செய்யப்பட உள்ளது.

ஊதிய விகிதம் 4800-10000+1300 Grade Pay 
உரிய கல்விச் சான்றிதழ்கள், பாஸ்போர்ட் சைஸ் புகைப்படம் மற்றும், 

அடையாள அட்டை (IDCard) நகல்களுடன் 
விண்ணப்பங்கள் அனுப்ப வேண்டிய முகவரி : உதவி இயக்குநர், அரசினர் 

த�ொடர் அறிவுரை மையம், திருச்சி- 620 014 
கடைசி தேதி : 15.11.2016 , த�ொடர்புக்கு : 7845222839 

திருச்சி அரசினர் த�ொழிற் பயிற்சி நிலையத்தில் வேலை
திருச்சி அரசினர் த�ொழிற் பயிற்சி நிலையத்தில் காலியாக உள்ள ஒரு 

அலுவலக உதவியாளர் பணிக்கு 8-ம் வகுப்பு தேர்ச்சி பெற்ற 01.07.2016 
அன்றைய தேதிப்படி அரசு விதிகளின்படி வயது வரம்பு உள்ளவர்களை 
க�ொண்டு ப�ொதுப்பிரிவு (General Turn) என்ற இனசுழற்ச்சி அடிப்படையில் 
பூர்த்தி செய்யப்பட உள்ளது. 

ஊதிய விகிதம் 4800-10000+1300 Grade Pay 
உரிய கல்விச் சான்றிதழ்கள், பாஸ்போர்ட் சைஸ் புகைப்படம் மற்றும்; 

ஆளறி அட்டை (IDCard) நகல்களுடன்  விண்ணப்பங்கள் அனுப்ப வேண்டிய 
முகவரி : விண்ணப்பங்கள் அனுப்ப வேண்டிய முகவரி :  முதல்வர் அரசினர் 
த�ொழிற் பயிற்சி நிலையம், மத்திய சிறை, திருச்சி-620 020 

கடைசி தேதி : 15.11.2016 த�ொடர்புக்கு : 7845222839 

தேசிய வீட்டுவசதி வங்கியில் பணி

 தேசிய வீட்டு வசதி வங்கியில் (National Housing Bank 
-NHB) 2016-ஆம் ஆண்டிற்கான 18 உதவி மேலாளர், 
நிதியியல் அதிகாரி போன்ற பணியிடங்களுக்கான 
அறிவிப்பு வெளியிடப்பட்டுள்ளது. இதற்கு தகுதியும் 
விருப்பமும் உள்ளவர்களிடமிருந்து ஆன்லைன் மூலம் 
விண்ணப்பங்கள் வரவேற்கப்படுகின்றன.

ஆன்லைனில் விண்ணப்பிப்பதற்கான கடைசி தேதி: 
20.11.2016, ஆன்லைன் எழுத்துத் தேர்வு நடைபெறும் 
தேதி: டிசம்பர் 2016

மேலும் முழுமையான விவரங்கள் அறிய http://
www.nhb.org.in/Recruitment/Assistant-Manager_
Advertisement-Ver-1.8-Website-Upload.pdf என்ற லிங்கை 
கிளிக் செய்து தெரிந்துகொள்ளவும்.

அடுத்த இதழ்களில் திருச்சியில் உள்ள  
தனியார் மற்றும் வேலை வாய்ப்பு செய்திகள் 
வெளியிட, nammatrichy2016@gmail.com

கடந்த 77வருடங்களுக்கு முன், 
ஏழைகளிடம் கன்சல்ட்டிங் ஃபீஸ் 
வாங்குவதில்லை என்கிற அடிப்படையில் 

திருச்சியில் துவங்கப்பட்டது  ஜி.வி.என் 
மருத்துவமனை. அதன்படியே  இன்றுவரை 
இயங்கி க�ொண்டிருக்கிறது.

இந்தியா சுதந்திரம் பெறுவதற்கு முன்னால் 
9மாவட்டங்களை உள்ளடக்கிய 
ஒருங்கிணைந்த திருச்சி  மாவட்டமாக 
இருந்தப�ோது,  மருத்துவப்படிப்பு 
முடித்து வைத்தியம்  மருத்துவர்கள்  
என்பதே மிகக்குறைவு. ஆனால் 1939ம் 
ஆண்டு திருச்சி சிங்காரத்தோப்பில் ஒரு 
சின்ன இடத்தில் மருத்துவ சேவையை 
டாக்டர் விஸ்வநாதன்  துவங்கினார்  .

'மருத்துவம் என்பது பிசினஸ் இல்லை, 
அது மக்களுக்கான சேவை’ என்கிற 
க�ொள்கைய�ோடு செயல்படதுவங்கி, 
தங்கள் மருத்துவமனைகளுக்கு 
வரும் ஏழை ந�ோயாளிகளிடம்  பணம் 
வாங்காமல் மருத்துவ சேவை செய்ய 
ஆரமித்தார்.

இவருக்கு துணையாக திருச்சியில் எம்.
பி.பி.எஸ் உடன் டி.ஜி.ஓ எனும் மருத்துவ 
படிப்பை முடித்த முதல் மருத்துவரான 
அவரது தங்கை சகுந்தலாவும் துணையாக, 
செயல்பட மருத்துவ சேவையை சிறப்பாக 
செய்துள்ளனர். அத�ோடு மருத்துவமனை 
வளர்ச்சியிலும் கவனம் செலுத்தி அடுத்த 
சில வருடங்களில் திருச்சி ஶ்ரீரங்கத்தில்  
மற்றொரு  புதிய மருத்துவமனை ஆரமித்தார். 
இப்போது இந்த மருத்துவமனைகள் வளர்ந்து 

நிற்கின்றன,.
தங்கள் மருத்துவ பணிகளுக்கு மத்தியில் 

அவர் வாழ்நாள் முழுவதும்  திருச்சியில் 
உள்ள ராமகிருஷ்ணா குடில், ராமகிருஷ்ணா 
தப�ோவனம் ஆகியவற்றில் த�ொடர்ந்து 
இலவச மருத்துவ சிகிச்சை வழங்கி வந்தார்.

அதேப�ோல் திருச்சி, புதுக்கோட்டை, 

கரூர், பெரம்பலூர், அரியலூர் என 
சுற்றுவட்டாரங்களில் பெரும்பான்மையான 
மக்கள் புற்று நோயால் பாதிக்கப்பட்டு 
இருப்பதை உணர்ந்ததன் அடிப்படையில் 
ஜி.வி.என் புற்றுநோய் தடுப்பு மையம் 
உருவானது.

புற்றுந�ோய் குறித்து மக்களிடம் 
விழிப்புணர்வை உருவாக்க கிராமப்புற 
பகுதிகளில் அப்போதே நூற்றுக்கணக்கான 
மருத்துவ முகாம்களை நடத்தியும் உள்ளார்.

அவர் மறைவிற்கு பிறகு டாக்டர்.
ஜி.விஸ்வநாதனின்  மகன்களாக விளங்கும் 
டாக்டர் ஜெயபால்,  சிங்காரத்தோப்பில் உள்ள 
மருத்துவமனையை கவனித்து வந்தார்.  
இவரது மகன் செந்தில், மருமகள் டாக்டர் 
கவிதா, மகள் சென்னை மருத்துவமனையில் 
மருத்துவராகவும் உள்ளார்.  அடுத்து 

இன்னொரு  மகன்  டாக்டர்  கனகராஜ் 
திருச்சி மாம்பழச்சாலையில்  டாக்டர் 
விஸ்வநாதன் சிறப்பு புற்றுந�ோய் 
மருத்துவமனை நடத்திவருகின்றார்., 
இவர்கள் மகன் டாக்டர் க�ோவிந்தராஜ்-
டாக்டர் ஹேமமாலினி தம்பதியரும் 
மருத்துவர்கள்தான். இப்படி 
அடுத்தடுத்த தலைமுறைகளும் 
மருத்துவர்களாகவும் திருச்சிக்குள் 
தனித்தனியே மருத்துவமனையும் 
நடத்தி வருகின்றார்கள். இப்போதும் 
ஒரு நாளைக்கு 500பேருக்கு இலவச 
சிகிச்சையும், உள்நோயாளிகளுக்கு 
கட்டண சலுகைகளும் வழங்குகிறார்கள்.

இந்தியாவிலேயே படிப்பறிவு 
குறைவாக இருந்த காலகட்டத்திலேயே 
மருத்துவம் படித்துவிட்டு, அந்த மருத்துவத்தை 
ஏழைகளுக்காக பயன்படுத்திய  டாக்டர்.
ஜி.விஸ்வநாதன் அவர்களை  திருச்சி 
அடையாளங்கள் பகுதியில் பதிவு செய்வதில் 
பெருமை க�ொள்கிறது நம்ம திருச்சி  செய்தி 
இதழ்.

அடுத்த இதழில் திருச்சியின் 
அடையாளமாக விளங்கிய இன்னொரு 

ஆளுமையின் வரலாறு..

ஏழைகளிடம் காசுவாங்காத மருத்துவர்
டாக்டர் ஜி.விஸ்வநாதன்

தங்கள் மருத்துவ பணிகளுக்கு  
மத்தியில் அவர் வாழ்நாள் முழுவதும்  
திருச்சியில் உள்ள ராமகிருஷ்ணா 
குடில், ராமகிருஷ்ணா தப�ோவனம் 
ஆகியவற்றில் த�ொடர்ந்து  
இலவச மருத்துவ சிகிச்சை  
வழங்கி வந்தார்.

கடந்த 20 வருடங்களுக்கு மேல் திருச்சி 
அரசியலில் பெரிய ஆளுமையாக 
வலம்வருபவர் முன்னாள் அமைச்சர் 

கே.என்.நேரு. வரும் நவம்பர் 9ந்தேதி அவருக்கு 
பிறந்தநாள். 

அரசியலில் கால்பதிக்க நினைக்கும் திருச்சி 
அரசியல்வாதிகள் நிச்சயம் நேரு வளர்ந்த 
கதையை தெரிந்து க�ொள்வது அவசியம். 10 
வருடங்களுக்கு மேல் அமைச்சர், அடுத்து 
சட்டமன்ற உறுப்பினர், சேர்மன் என கடந்துவந்த 
பாதைகளை புரட்டிபார்ப்போம். 

திருச்சியிலிருந்து 40கில�ோமீட்டர் த�ொலைவில் 
உள்ள லால்குடி அடுத்த காணக்கிளியநல்லூர்தான் 
நேருவுக்கு ச�ொந்த ஊர். அப்பா ஜி.நாராயணன் 
ரெட்டியார், அம்மா தனலெட்சுமி, உடன் 
பிறந்தவர்கள் ஏழுபேர், அதில் மூத்தவர் நேரு. 

தென்னந்தோப்புகள், நெல் விவசாயம், 
நிலபலம், என பலநூறு ஏக்கர் என 
பெருநிலக்கிழாரான நாராயணன், ஒரு 
காங்கிரஸ்காரர். அந்த விசுவாசத்தால் 1952-ம் 
ஆண்டு பிறந்த மூத்தமகனுக்கு நேரு என்றும், 
மகளுக்கு காந்தி என பெயரிட்டார். அவரின் 
மருமகனுக்கு ‘ஜனநாயகம்’ என பெயர் வைத்தார். 
அந்த அளவுக்கு அரசியல் மீது அக்கறையுள்ள 
குடும்பம். 1960-ம் ஆண்டு தமிழகத்தில் திமுக 
செல்வாக்கு பெற துவங்கிய காலகட்டம். மாற்று 
அரசியல் தேடி நாராயணன் காங்கிரசிலிருந்து 
திமுகவுக்கு சென்றார். பல முக்கிய காங்கிரஸ் 
தலைவர்களும் திமுக ந�ோக்கி நகர்ந்தார்கள். 

அந்தக் குடும்பத்தில் வாரிசான நேரு, 
அரசியலில் ஆர்வம் உள்ள இளைஞராகவும், 
அந்த ஊர் கிராம மக்களுக்கு உதவும் இளைஞராக 
வளர்ந்தவர், ஊருக்குப் பிரச்சினை என்றால் 
நேருவிடம்தான் ஓடுவார்கள். இப்போதும் 
புல்லட்டில் வலம்வரும் நேரு அப்போதே, 
ப�ோக்குவரத்து வசதிகள் குறைவான அந்த 
காலத்தில் மண் ர�ோட்டில் நடந்துவருபவர்களுக்கு 
வாங்க வந்து ஏறிக்கோங்க என ‘லிப்ட்’ 
க�ொடுப்பார். ஒரேநேரத்தில் 5 பேரைக்கூட 
ஏற்றிப் ப�ோவார் நேரு. இப்போதும் ஊருக்குப் 
ப�ோனால் காரை ஓரமாக வைத்துவிட்டு புல்லட்டில் 
வலம்வருவதை வாடிக்கையாக வைத்துள்ளார். 

ஒருமுறை ராஜீவ்காந்தி நடைபயணமாக 
லால்குடிக்கு வந்திருந்தார். அப்போது, மக்கள் 
கூட்டத்தில் இருந்த இளைஞர் குடிநீர் 

த�ொட்டியை திறந்துவைக்க தைரியமாக 
முறையிட்டார். அடுத்து ராஜீவிடம் 
‘உங்கள் தாத்தா பெயரைத்தான் எனக்கு 
வைத்திருக்கிறார்கள்’ என்று ச�ொல்லி, 
பிரதமரின் கவனத்தைக் கவர்ந்து, தன் 
யூனியனுக்குப் பணம் கிடைக்க ஏற்பாடு 
செய்துக�ொண்டார். அதனால், அந்தப் 
பகுதியில் செல்வாக்கு உயர்ந்தது. 
காங்கிரஸ்காரர்களே பயந்திருந்த 
வேளையில் துணிச்சலாக முறையிட்ட 
இளைஞர்தான் நேரு. 

1970-ல்...

1970-ல் தீவிர அரசியலில் 
இறங்கினார். பி.யூ.சி., 

வரை படித்த நேரு, 
அரிய நல்லூரில் 

மிளகாய் 

மண்டி வைத்தார். பிறகு, புள்ளம்பாடியில் பால் 
ச�ொசைட்டி. கையில் பணமும் சுற்றுவட்டாரத்தில் 
க�ொஞ்சம் அறிமுகமும் கிடைத்ததும் அரசியலில் 
இறங்கினார். 

அன்பில் தர்மலிங்கம் ஆசியுடன் புள்ளம்பாடி 
யூனியன் தலைவர் பதவிக்கு தி.மு.க. சார்பில் 
தேர்தலில் நின்றார். தேர்தல் நடத்திய எம்.ஜி.ஆர். 
முழுமையாகத் த�ோற்று, அதுவரை த�ொடர் 
த�ோல்வியில் இருந்த தி.மு.க. ம�ொத்தமாக 
வெற்றிபெற்ற தேர்தல் அது. அன்று ஆரம்பித்த 
அரசியல் பயணம், தற்போது வரை த�ொடர்கிறது. 
1989-ல் நேருவுக்கு எம்.எல்.ஏ சீட் கிடைத்தது. 
முதல் வாய்ப்பிலேயே வெற்றிபெற்ற நேரு, 
அமைச்சரானார். நேருவுக்கான ப�ொன்னான 
வாய்ப்பு உருவானது. 

அப்போது, திருச்சி மாவட்டத்தில் செல்வாக்காக 
விளங்கிய செல்வராஜ், முசிறியில் த�ோற்கிறார். 
அவருக்கு அடுத்து மலர்மன்னனுக்கு கிடைக்க 
வேண்டிய மந்திரி பதவி, நேருவுக்குப்போனது. 
மின் துறை அமைச்சரானார். 

வைக�ோ பிரியும்போது செல்வராஜும் 
மலர்மன்னனும் பிரிந்தார்கள். அடுத்து அன்பில் 
ப�ொய்யாம�ொழியின் அகால மரணம், இவருக்கு 
வழிவிட அடுத்து 1989-91 வரை தமிழக 
மின்சாரதுறை அமைச்சர், பால்வளம், செய்தித் 
துறை, த�ொழிலாளர் நலத்துறை அமைச்சர், 
1996-2001ல் உணவு மற்றும் கூட்டுறவுத் துறை 
அமைச்சர், கடந்த 2006-2011 வரை ப�ோக்குவரத்து 
துறை அமைச்சர் என பலமிக்க பதவிகளில் 
இருந்தவர், இப்போது திருச்சி தெற்கு மாவட்டச் 
செயலாளராகவும் திருச்சி மேற்கு த�ொகுதி  
எம்.எல்.ஏவாகவும் உள்ளார். 

1992 -ல் திமுக பெரும் பிளவைச் சந்தித்தது. 
கட்சியின் முக்கிய முகங்களில் ஒருவராக இருந்த 
வைக�ோ, திமுக தலைவர் கருணாநிதியின் மகன் 
ஸ்டாலின் கட்சியில் செல்வாக்கு பெறுவதையும், 
வளர்ச்சியடைவதையும் எதிர்த்து கட்சியிலிருந்து 
வெளியேறினார். அவர�ோடு சேர்ந்து சில மாவட்டச் 
செயலாளர்களும் வெளியேறினர். அதில் 
அன்றைய திருச்சி மாவட்டச் செயலாளரும் 
ஒருவர். எனவே, மாவட்டத்தில் கட்சிக்கான 
அடுத்த முகத்தை தெரிவு செய்யவேண்டிய 
நிலை வந்தது. அப்போது கட்சித் தலைமையின் 
தேர்வாக இருந்தவர் கே.என்.நேரு! 

அப்போது, கிராமங்கள்தோறும் பயணித்து 
கட்சியின் கட்டுமானத்தை வலிமைப்படுத்தி, 
கட்சியை நிலைநிறுத்தினார். அதுதான் இன்றுவரை 
கட்சியின் கவனத்தை நிலை நாட்டியுள்ளது. 
திருச்சி, பெரம்பலூர், அரியலூர், கரூர் என 
ப�ோகும் இடங்களில் இப்போதும் செல்வாக்காக 
உள்ளார். 

இப்போதும் விவசாயிதான்...

அரசியலை கடந்து நேருவின் முதல் தேர்வும் 

விவசாயம்தான். இப்போதும் அதிகாலையிலேயே 
எழுந்து, தன் நிலங்களை சுற்றி, பார்த்துவிட்டுதான் 
அடுத்த வேலை! காணக்கிளியநல்லூரைச் 
சுற்றி க�ொய்யா த�ோப்புகளும், சப்போட்டா 
த�ோப்புகளில் சில இப்போது குத்தகைக்கு 
விடப்பட்டுள்ளன. அத�ோடு   நாராயணசாமி 
ரைஸ் மில் எனும் நவீன த�ொழில் நுட்ப மில்லை 
இங்கு கடந்த 2008-லிருந்து நடத்திவருகிறார். 
நேருவின் ச�ொந்த வீட்டிற்கு அருகில் இரண்டு 
கட்டிடங்கள் உள்ளது. ஒன்று பழங்குடியின 
மாணவர்கள் விடுதி, இன்னொன்று தாழ்த்தப்பட்ட 
மாணவர்களுக்கான விடுதி. 

அவரது ச�ொந்த த�ொகுதியில் தலித் மக்கள் 
அதிகம் வசிக்கும் பகுதியில் 7 லட்ச ரூபாய் 
செலவுசெய்து ஜிம் கட்டியுள்ளார். இப்போதும் 
தன் அலுவலகத்திற்கு பார்க்க வருபவர்கள், இல்ல 
விழாக்களுக்கு பத்திரிக்கை வைப்பவர்களுக்கு 
500, 1000 ரூபாய் ந�ோட்டுக்களை தராளாமாக 
எடுத்து நீட்டுவார். அதுதான் அவருக்கான பிளஸ். 

1980-ல் வட்டிக்கடை வைத்திருந்ததால், 
கடையின் வாசலில் அமர்ந்திருக்கும் நேரு, 
தன்னைப் பார்க்க வருகிறவர்களுக்கு ரூ.5, 
10 எனக் க�ொடுப்பார். ‘சும்மா செலவுக்கு 
வச்சுக்கங்க’ என்பார் அந்தப் பழக்கம்தான் 
இப்போது த�ொடர்கிறது. முன்பெல்லாம் 
முன்கோபத்தால் கை நீட்டிவிடும் அவர், அடுத்த 
சில நேரங்களில் க�ோபம் தணிந்து திட்டியவரை 
அழைத்து சப்பாடு ப�ோடுவார். 2006-2011 வரை 
ப�ோக்குவரத்து அமைச்சராக இருந்தப�ோது அவர் 
அரசு அதிகாரிகளிடம் நடந்துக�ொண்ட விதம் 
இப்போதும் மக்களை பேச வைத்துள்ளது.

 2011-ல் அதிமுக ஆட்சிக்கு வந்ததும்,நில 

ம�ோசடி வழக்கில் முதலில் கைது செய்யப்பட்ட 
திமுக தலைவர்களில் நேருவும் ஒருவர். அடுத்து 
2011 தேர்தலில் நேரு, அதிமுகவின் மரியம் 
பிச்சையிடம் த�ோல்வி. நேருவின் அரசியல் 
படியில் பெரும் சறுக்கலாகவே பார்க்கப்பட்டது. 
அதைகடந்து தற்போது எம்.எல்.ஏவாக 
வலம்வருகின்றார். 

திருச்சியில் சுமார் 15 லட்சம் பேர் 
இருக்கிறார்கள். லால்குடி எனும் பின்தங்கிய 
பகுதியில் இருந்து வந்த ஒருவர், த�ொடர்ந்து தன் 
இடத்தை தக்கவைத்துக்கொண்டு வருகின்றார்.
இதற்காக இவர் க�ொடுத்த விலை ஏராளம்...

திருச்சியைப் ப�ொருத்தவரை 20 வருடங்களுக்கு 
மேல் அரசியலில் எந்த அரசியல்வாதியும் 
நிலைத்ததில்லை. அதனை கே.என்.நேரு 
முறியடித்து நிலைத்துநிற்பதுடன், அடுத்த 
இன்னிங்ஸை ட்ரென்டிங்காக த�ொடங்கியுள்ளார். 

அவருக்கு‘நம்ம திருச்சி’ இதழ் சார்பாக 
இனிய பிறந்தநாள் வாழ்த்துகளை தெரிவித்துக் 
க�ொள்கிற�ோம்.

கே.என்.நேரு 
அரசியல் ரகசியமும் அவசியமும்...

எதிர் அரசியல்... 
நேரு திருச்சியின் அரசியல் சதுரங்கத்தில் 
எதிரிகளின் பலத்தை குறைப்பதற்கு 
அவர் எடுக்கும் ஆயுதங்கள் அனைத்தும் 
எதிரியின் ஆதரவாளர்களையும் 
தன்னுடைய விசுவாசிகளாக மாற்றுவதும், 
அவர்களுக்கு கட்சி பதவிகளை 
வாங்கி க�ொடுப்பார். இப்படி எதிர் 
அரசியல் செய்வதாலே இவருடைய 
ஆதரவாளர்களே,  பல சமயங்களில் 
முதுகில் குத்திய ப�ோதும், தன்னை சுற்றி 
திருச்சி அரசியலை மாற்றியிருப்பதும் 
தான் அவருடைய அரசியல் முதிர்ச்சி.

தம்பி இறந்தபிறகு 
சுத்தமாக சைவத்துக்கு 
மாறிவிட்டார் 

2012ம் ஆண்டு கே.என்.
நேருவின் தம்பி ராமஜெயம் 
படுக�ொலை செய்யப்பட்டார். 
ஜீரணிக்க முடியாத வகையிலான 
அந்தக் க�ொடூர க�ொலை வழக்கில், 
இதுவரை யார் குற்றவாளி 
என்று கண்டறியப்படவில்லை. 
ராமஜெயத்தின் மரணம் 
கே.என்.நேருவை வெகுவாக 
பாதித்துள்ளது. அவரை அந்த 
மரணத்தின் பாதிப்பிலிருந்து 
ஆற்றுப்படுத்தவ�ோ, அவரால் 
அதன் பாதிப்பிலிருந்து இப்போதும் 
அவர் குடும்பம் மீள முடியவில்லை.

நேருவின் பலம் என்பது 
அவரது குடும்பம்தான். அவரது 
தம்பிகள் இப்போதும் நேரு, 
முன்னால் அதிர்ந்துகூடப் பேச 
மாட்டார்கள். ராமஜெயம் உயிர�ோடு 
இருக்கும்வரை என்னதான் 
அதிகார மையத்தில் பலமிக்க 
நபராக இருந்தாலும், அண்ணன் 
நேரு முன் நின்று க�ொண்டுதான் 
பேசுவார். இப்போது அவரது 
தம்பிகள் மணிவண்ணன்,ரவியும் 
அப்படியே நடந்துக�ொள்கிறார்கள்.

நேரு என்றால் கருணாநிதிக்கும் 
ஸ்டாலினுக்கும் தனிப் பிரியம். அதை 
அதிகப்படுத்திக் காட்ட நேரு எடுத்த 
முயற்சிதான் திருச்சியில் திறக்கப்பட்ட 
‘கலைஞர் அறிவாலயம். அடுத்து 
க�ொட்டப்பட்டு, பிராட்டியூர் என பல 
மாநாடுகள் நடத்தி தலைமையின் 
நம்பிக்கையை பெற்றுள்ளார். 

‘வீரம்’ பட ஸ்டைலில்...
அவர் அமைச்சராக இருந்த காலத்தில் 
தன்னுடைய வேகத்துக்கு ஈடுக�ொடுக்க 
முடியாத பணியாளர்கள் மீது 
க�ோபப்பட்டாலும், அதில் பல பணியாளர்களை 
அவர்களின் வயது முதிர்ந்த காலத்திலும் 
பண உதவி செய்து பராமரித்து வருகிறார். 
அதேப�ோல, இப்பொழுதும் அவர் யார் மீது 
க�ோப்படுகிறார�ோ? அவர்களுக்கு அடுத்து 
லக்கி ப்ரைஸ்.

நையாண்டி, நக்கல்...
நேருவின் நையாண்டி, நக்கல், எதார்த்த 
பேச்சுக்களை தமிழகத்தின் அனைத்து  
முன்னணி கட்சித் தலைவர்களும்  ரசித்து 
கேட்பார்கள். அவர் பேசுகின்ற பேச்சை 
வேறு யார் பேசினாலும் அது க�ோபத்தை 
தூண்டுவதாக தான் அமையும்.

